
ΑΚΟΛΟΥΘΙΑ ΑΓΙΟΥ ΑΝΔΡΕΟΥ  

ΑΡΧΙΕΠΙΣΚΟΠΟΥ ΚΡΗΤΗΣ  

Ψαλλομένη τῇ 4η Ἰουλίου 

ΕΝ Τῼ ΕΣΠΕΡΙΝῼ 

ΙΕΡΕΥΣ: Εὐλογητὸς ὁ Θεὸς 
ἡμῶν, πάντοτε, νῦν, καὶ ἀεί, καὶ εἰς 
τοὺς αἰῶνας τῶν αἰώνων. 

ΑΝΑΓΝΩΣΤΗΣ: Ἀμήν. 

Δεῦτε, προσκυνήσωμεν καὶ 
προσπέσωμεν τῷ βασιλεῖ ἡμῶν 
Θεῷ. 

Δεῦτε, προσκυνήσωμεν καὶ 
προσπέσωμεν Χριστῷ, τῷ βασιλεῖ 
ἡμῶν Θεῷ. 

Δεῦτε, προσκυνήσωμεν καὶ 
προσπέσωμεν αὐτῷ Χριστῷ, τῷ 
βασιλεῖ καὶ Θεῷ ἡμῶν.  

Ψαλμὸς ργ΄ (103). 

Εὐλόγει ἡ ψυχή μου, τὸν Κύριον, 
Κύριε ὁ Θεός μου ἐμεγαλύνθης 
σφόδρα. 

Ἐξομολόγησιν καὶ μεγαλο-
πρέπειαν ἐνεδύσω, ἀναβαλλόμενος 

φῶς ὡς ἱμάτιον. 

Ἐκτείνων τὸν οὐρανὸν ὡσεὶ 
δέῤῥιν, ὁ στεγάζων ἐν ὕδασιν τὰ 
ὑπερῷα αὐτοῦ. 

Ὁ τιθεὶς νέφη τὴν ἐπίβασιν 
αὐτοῦ, ὁ περιπατῶν ἐπὶ πτερύγων 
ἀνέμων. 

Ὁ ποιῶν τοὺς Ἀγγέλους αὐτοῦ 
πνεύματα, καὶ τοὺς λειτουργοὺς 
αὐτοῦ πυρὸς φλόγα. 

Ὁ θεμελιῶν τὴν γῆν ἐπὶ τὴν 
ἀσφάλειαν αὐτῆς, οὐ κλιθήσεται 

εἰς τὸν αἰῶνα τοῦ αἰῶνος. 

Ἄβυσσος ὡς ἱμάτιον τὸ περι-
βόλαιον αὐτοῦ, ἐπὶ τῶν ὀρέων 
στήσονται ὕδατα. 

Ἀπὸ ἐπιτιμήσεώς σου φεύξο-
νται, ἀπὸ φωνῆς βροντῆς σου δει-
λιάσουσιν. 

Ἀναβαίνουσιν ὄρη, καὶ κατα-
βαίνουσι πεδία εἰς τὸν τόπον, ὃν 
ἐθεμελίωσας αὐτά. 

Ὅριον ἔθου, ὃ οὐ παρελεύσο-
νται, οὐδὲ ἐπιστρέψουσι καλύψαι 
τὴν γῆν. 

Ὁ ἐξαποστέλλων πηγὰς ἐν 
φάραγξιν, ἀναμέσον τῶν ὀρέων 
διελεύσονται ὕδατα.       

Ποτιοῦσι πάντα τὰ θηρία τοῦ 
ἀγροῦ, προσδέξονται ὄναγροι εἰς 
δίψαν αὐτῶν. 

Ἐπ’ αὐτὰ τὰ πετεινὰ τοῦ οὐρα-
νοῦ κατασκηνώσει ἐκ μέσου τῶν 
πετρῶν δώσουσι φωνήν. 

Ποτίζων ὄρη ἐκ τῶν ὑπερώων 
αὐτοῦ ἀπὸ καρποῦ τῶν ἔργων σου 
χορτασθήσεται ἡ γῆ. 

Ὁ ἐξανατέλλων χόρτον τοῖς 
κτήνεσι, καὶ χλόην τῇ δουλείᾳ τῶν 
ἀνθρώπων. 

Τοῦ ἐξαγαγεῖν ἄρτον ἐκ τῆς γῆς 
καὶ οἶνος εὐφραίνει καρδίαν 
ἀνθρώπου. 

Τοῦ ἱλαρῦναι πρόσωπον ἐν 
ἐλαίῳ καὶ ἄρτος καρδίαν 
ἀνθρώπου στηρίζει. 

Χορτασθήσονται τὰ ξύλα τοῦ 
πεδίου, αἱ κέδροι τοῦ Λιβάνου, ἃς 
ἐφύτευσας. 

Ἐκεῖ στρουθία ἐννοσσεύσουσι, 
τοῦ ἐρωδιοῦ ἡ κατοικία ἡγεῖται 
αὐτῶν. 

Ὄρη τὰ ὑψηλὰ ταῖς ἐλάφοις, 
πέτρα καταφυγὴ τοῖς λαγῳοῖς. 

Ἐποίησε σελήνην εἰς καιρούς ὁ 
ἥλιος ἔγνω τὴν δύσιν αὐτοῦ. 

Ἔθου σκότος, καὶ ἐγένετο νύξ 
ἐν αὐτῇ διελεύσονται πάντα τὰ θη-
ρία τοῦ δρυμοῦ. 

Σκύμνοι ὠρυόμενοι τοῦ 
ἁρπᾶσαι, καὶ ζητῆσαι παρὰ τῷ 
Θεῷ βρῶσιν αὐτοῖς. 

Ἀνέτειλεν ὁ ἥλιος, καὶ συνήχθη-
σαν, καὶ εἰς τὰς μάνδρας αὐτῶν 
κοιτασθήσονται. 

Ἐξελεύσεται ἄνθρωπος ἐπὶ τὸ 
ἔργον αὐτοῦ, καὶ ἐπὶ τὴν ἐργασίαν 
αὐτοῦ ἕως ἑσπέρας. 

Ὡς ἐμεγαλύνθη τὰ ἔργα σου, 
Κύριε, πάντα ἐν σοφίᾳ ἐποίησας, 

ἐπληρώθη ἡ γῆ τῆς κτίσεώς σου. 

Αὕτη ἡ θάλασσα ἡ μεγάλη καὶ 
εὐρύχωρος, ἐκεῖ ἑρπετὰ ὧν οὐκ 
ἔστιν ἀριθμός, ζῷα μικρὰ μετὰ 
μεγάλων. 

Ἐκεῖ πλοῖα διαπορεύονται, 
δράκων οὗτος, ὃν ἔπλασας 
ἐμπαίζειν αὐτῇ. 

Πάντα πρὸς σὲ προσδοκῶσι, 
δοῦναι τὴν τροφὴν αὐτῶν  εἰς 
εὔκαιρον δόντος σου αὐτοῖς συλ-
λέξουσιν. 

Ἀνοίξαντός σου τὴν χεῖρα, τὰ 
σύμπαντα πλησθήσονται χρη-
στότητος ἀποστρέψαντος δέ σου 

τὸ πρόσωπον, ταραχθήσονται. 

Ἀντανελεῖς τὸ πνεῦμα αὐτῶν, 
καὶ ἐκλείψουσι, καὶ εἰς τὸν χοῦν 
αὐτῶν ἐπιστρέψουσιν. 

Ἐξαποστελεῖς τὸ πνεῦμα σου, 
καὶ κτισθήσονται, καὶ ἀνακαινιεῖς 
τὸ πρόσωπον τῆς γῆς. 

Ἤτω ἡ δόξα Κυρίου εἰς τοὺς 
αἰῶνας εὐφρανθήσεται Κύριος ἐπὶ 
τοῖς ἔργοις αὐτοῦ. 

Ὁ ἐπιβλέπων ἐπὶ τὴν γῆν, καὶ 

ποιῶν αὐτὴν τρέμειν ὁ ἁπτόμενος 
τῶν ὀρέων, καὶ καπνίζονται. 

ᾌσω τῷ Κυρίῳ ἐν τῇ ζωῇ μου, 
ψαλῶ τῷ Θεῷ μου ἕως ὑπάρχω. 

Ἠδυνθείη αὐτῷ ἡ διαλογή μου, 
ἐγὼ δὲ εὐφρανθήσομαι ἐπὶ τῷ 

Κυρίῳ. 

Ἐκλείποιεν ἁμαρτωλοὶ ἀπὸ τῆς 
γῆς, καὶ ἄνομοι, ὥστε μὴ ὑπάρχειν 
αὐτούς.  

Εὐλόγει, ἡ ψυχή μου, τὸν 
Κύριον.Καὶ πάλιν· 

Ὁ ἥλιος ἔγνω τὴν δύσιν αὐτοῦ 
ἔθου σκότος, καὶ ἐγένετο νύξ. 

Ὡς ἐμεγαλύνθη τὰ ἔργα σου, 
Κύριε πάντα ἐν σοφίᾳ ἐποίησας. 

 Δόξα... Καὶ νῦν... Ἀλληλούϊα, 
Ἀλληλούϊα, Ἀλληλούϊα. Δόξα σοι ὁ 
Θεός (ἐκ γ΄). 

Ἡ ἐλπὶς ἡμῶν, Κύριε, δόξα σοι. 

ΔΙΑΚΟΝΟΣ: Ἐν εἰρήνῃ τοῦ 
Κυρίου δεηθῶμεν. 

ΧΟΡΟΣ: Κύριε, ἐλέησον.  

[καὶ μετὰ ἀπὸ κάθε αἴτηση] 

Ὑπὲρ τῆς ἄνωθεν εἰρήνης, καὶ 
τῆς σωτηρίας τῶν ψυχῶν ἡμῶν, τοῦ 
Κυρίου δεηθῶμεν. 

Ὑπὲρ τῆς εἰρήνης τοῦ σύμπα-
ντος κόσμου, εὐσταθείας τῶν 
ἁγίων τοῦ Θεοῦ Ἐκκλησιῶν, καὶ 
τῆς τῶν πάντων ἑνώσεως, τοῦ 

Κυρίου δεηθῶμεν.  

Ὑπὲρ τοῦ ἁγίου οἴκου τούτου, 
καὶ τῶν μετὰ πίστεως, εὐλαβείας, 
καὶ φόβου Θεοῦ εἰσιόντων ἐν 
αὐτῷ, τοῦ Κυρίου δεηθῶμεν. 

Ὑπὲρ τῶν εὐσεβῶν καὶ ὀρθο-
δόξων χριστιανῶν, τοῦ Κυρίου δε-
ηθῶμεν. 

Ὑπὲρ τοῦ πατρός καὶ Ἀρχιεπι-
σκόπου ἡμῶν (......), τοῦ τιμίου 
πρεσβυτερίου, τῆς ἐν Χριστῷ δια-
κονίας, παντός τοῦ Κλήρου καὶ τοῦ 
Λαοῦ, τοῦ Κυρίου δεηθῶμεν.  

Ὑπὲρ τοῦ εὐσεβοῦς ἡμῶν 
Ἔθνους, πάσης Ἀρχῆς καὶ 
Ἐξουσίας ἐν αὐτῷ, τοῦ κατὰ ξηρὰν 
θάλασσαν καὶ ἀέρα φιλοχρίστου 

ἡμῶν στρατοῦ, τοῦ Κυρίου δε-
ηθῶμεν. 

Ὑπὲρ τῆς πόλεως (Μονῆς, Κώ-
μης) ταύτης, πάσης πόλεως καὶ 
χώρας καὶ τῶν πίστει οἰκούντων ἐν 
αὐταῖς, τοῦ Κυρίου δεηθῶμεν. 

Ὑπὲρ εὐκρασίας ἀέρων, 
εὐφορίας τῶν καρπῶν τῆς γῆς καὶ 
καιρῶν εἰρηνικῶν, τοῦ Κυρίου δε-
ηθῶμεν. 

Ὑπὲρ πλεόντων, ὁδοιπο-
ρούντων, νοσούντων, καμνόντων, 
αἰχμαλώτων καὶ τῆς σωτηρίας 
αὐτῶν, τοῦ Κυρίου δεηθῶμεν. 

Ὑπὲρ τοῦ ῥυσθῆναι ἡμᾶς ἀπὸ 
πάσης θλίψεως, ὀργῆς, κινδύνου 
καὶ ἀνάγκης, τοῦ Κυρίου δε-
ηθῶμεν. 

Ἀντιλαβοῦ, σῶσον, ἐλέησον καὶ 
διαφύλαξον ἡμᾶς, ὁ Θεός, τῇ σῇ 

χάριτι. 

Τῆς Παναγίας, ἀχράντου, ὑπε-
ρευλογημένης, ἐνδόξου, Δεσποίνης 

ἡμῶν Θεοτόκου καὶ ἀειπαρθένου 
Μαρίας, μετὰ πάντων τῶν Ἁγίων 
μνημονεύσαντες, ἑαυτοὺς καὶ 
ἀλλήλους καὶ πᾶσαν τὴν ζωὴν 
ἡμῶν, Χριστῷ τῷ Θεῷ παρα-
θώμεθα. 

ΧΟΡΟΣ: Σοὶ, Κύριε. 

ΙΕΡΕΥΣ: Ὅτι πρέπει σοι, πᾶσα 

δόξα, τιμὴ καὶ προσκύνησις, τῷ 
Πατρὶ καὶ τῷ Υἱῷ καὶ τῷ Ἁγίῳ 

Πνεύματι, νῦν καὶ ἀεὶ καὶ εἰς τοὺς 
αἰῶνας τῶν αἰώνων. 

ΧΟΡΟΣ:  Ἀμήν. Ψαλμὸς 140 

Ἦχος πλ. δ΄ 

Κύριε ἐκέκραξα πρὸς σέ, 
εἰσάκουσόν μου, εἰσάκουσόν μου, 
Κύριε. Κύριε, ἐκέκραξα πρὸς σέ, 
εἰσάκουσόν μου πρόσχες τῇ φωνῇ 
τῆς δεήσεώς μου, ἐν τῷ κεκραγέναι 
με πρὸς σὲ εἰσάκουσόν μου, Κύριε. 

Κατευθυνθήτω ἡ προσευχή μου, 
ὡς θυμίαμα ἐνώπιόν σου, ἔπαρσις 
τῶν χειρῶν μου θυσία ἑσπερινὴ 
εἰσάκουσόν μου, Κύριε. 

Θοῦ, Κύριε, φυλακὴν τῷ 
στόματί μου, καὶ θύραν περιοχῆς 
περὶ τὰ χείλη μου. 

Μὴ ἐκκλίνῃς τὴν καρδίαν μου εἰς 
λόγους πονηρίας, τοῦ προφασίζε-

σθαι προφάσεις ἐν ἁμαρτίαις. 

Σὺν ἀνθρώποις ἐργαζομένοις 
τὴν ἀνομίαν, καὶ οὐ μὴ συνδυάσω 
μετὰ τῶν ἐκλεκτῶν αὐτῶν. 

Παιδεύσει με δίκαιος ἐν ἐλέει, 
καὶ ἐλέγξει με, ἔλαιον δὲ ἁμαρτω-
λοῦ μὴ λιπανάτω τὴν κεφαλήν μου. 

Ὅτι ἔτι καὶ ἡ προσευχή μου ἐν 
ταῖς εὐδοκίαις αὐτῶν κατεπόθη-
σαν ἐχόμενα πέτρας οἱ κριταὶ 
αὐτῶν. 

Ἀκούσονται τὰ ῥήματά μου, ὅτι 
ἡδύνθησαν ὡσεὶ πάχος γῆς ἐῤῥάγη 
ἐπὶ τῆς γῆς, διεσκορπίσθη τὰ ὀστᾶ 
αὐτῶν παρὰ τὸν ᾅδην. 

Ὅτι πρὸς σέ, Κύριε, Κύριε, οἱ 
ὀφθαλμοὶ μου ἐπὶ σοὶ ἤλπισα, μὴ 
ἀντανέλῃς τὴν ψυχήν μου. 

Φύλαξόν με ἀπὸ παγίδος ἧς 
συνεστήσαντό μοι, καὶ ἀπὸ σκαν-
δάλων τῶν ἐργαζομένων τὴν 
ἀνομίαν. 

Πεσοῦνται ἐν ἀμφιβλήστρῳ 
αὐτῶν οἱ ἁμαρτωλοί, κατὰ μόνας 
εἰμὶ ἐγώ, ἕως ἂν παρέλθω.  

Φωνῇ μου πρὸς Κύριον 
ἐκέκραξα, φωνῇ μου πρὸς Κύριον 
ἐδεήθην. 

Ἐκχεῶ ἐνώπιον αὐτοῦ τὴν 
δέησίν μου, τὴν θλῖψίν μου ἐνώπιον 
αὐτοῦ ἀπαγγελῶ. 

Ἐν τῷ ἐκλείπειν ἐξ ἐμοῦ τὸ 
πνεῦμά μου, καὶ σὺ ἔγνως τὰς 
τρίβους μου. 

Ἐν ὁδῷ ταύτῃ, ᾗ ἐπορευόμην, 
ἔκρυψαν παγίδα μοι. 

Κατενόουν εἰς τὰ δεξιά, καὶ 
ἐπέβλεπον, καὶ οὐκ ἦν ὁ 
ἐπιγινώσκων με. 

Ἀπώλετο φυγὴ ἀπ' ἐμοῦ καὶ 
οὐκ ἔστιν ὁ ἐκζητῶν τὴν ψυχήν 
μου. 

Ἐκέκραξα πρὸς σέ, Κύριε εἶπα· 
Σὺ εἶ ἡ ἐλπίς μου, μερίς μου εἶ ἐν 
γῇ ζώντων. 

Πρόσχες πρὸς τὴν δέησίν μου, 
ὅτι ἐταπεινώθην σφόδρα. 

Ῥῦσαί με ἐκ τῶν καταδιω-
κόντων με, ὅτι ἐκραταιώθησαν 
ὑπὲρ ἐμέ.  

Ἐξάγαγε ἐκ φυλακῆς τὴν ψυχήν 
μου, τοῦ ἐξομολογήσασθαι τῷ 
ὀνόματί σου.  

Ἐμὲ ὑπομενοῦσι δίκαιοι, ἕως οὐ 
ἀνταποδῷς μοι.  

Ἐκ βαθέων ἐκέκραξά σοι, 
Κύριε, Κύριε εἰσάκουσον τῆς 
φωνῆς μου.  

Γενηθήτω τὰ ὦτά σου προσέχο-
ντα εἰς τὴν φωνὴν τῆς δεήσεώς 
μου.  

Στιχηρὰ Προσόμοια 

Ἦχος πλ. δ́. Τὶ ὑμᾶς καλέσωμεν.. 

Στίχ.Ἐὰν ἀνομίας παρατηρή-

σῃς, Κύριε, Κύριε τὶς ὑποστήσεται; 
ὅτι παρὰ σοὶ ὁ ἱλασμὸς ἐστιν.  

Τί σὲ νῦν Ἀνδρέα καλέσωμεν; 
ἀσκητήν, τῶν παθημάτων ἀμαυ-
ροῦντα τὰς ὁρμάς· λειτουργὸν, ἱε-

ρουργοῦντα Εὐαγγέλιον Χριστοῦ· 
κιθάραν, μελωδοῦσαν τὰ τοῦ 
Πνεύματος· κινύραν, καταθέλγου-
σαν τὰ σύμπαντα· νέον Δαυΐδ γνω-
ριζόμενον, τῆς κιβωτοῦ προσκιρτή-
σαντα, τῆς χάριτος καὶ τῆς νέας 
Διαθήκης, σοφέ.  

Στίχ. Ἕνεκεν τοῦ ὀνόματός σου 

ὑπέμεινά σε, Κύριε, ὑπέμεινεν ἡ 
ψυχή μου εἰς τὸν λόγον σου, ἤλπι-
σεν ἡ ψυχή μου ἐπὶ τὸν Κύριον.  

Τί σὲ νῦν Ἀνδρέα προσείπωμεν; 
μιμητὴν τῶν ἀνδρικῶς, ἠγωνισμέ-
νων ἐκλεκτῶν· ἐπαινέτην, τῶν 
Μαρτύρων τῶν Ἁγίων ἀψευδῆ· 
ἀλείπτην, ἀρετῆς πρὸς ἐπανάλει-

ψιν· ζωγράφον, τῆς τοῦ βίου μαται-
ότητος· ὑφηγητὴν ἀκριβέστατον, 
δογματιστὴν ἀληθέστατον· ἱκέ-
τευε, τοῦ σωθῆναι τὰς ψυχὰς ἡμῶν. 

Στίχ. Ἀπὸ φυλακῆς πρωΐας 

μέχρι νυκτός, ἀπὸ φυλακῆς 
πρωΐας, ἐλπισάτω Ἰσραὴλ ἐπὶ τὸν 
Κύριον.  

Τί σὲ νῦν Ἀνδρέα προσφθέγξω-
μαι; τῶν Ἱεροσολύμων, ἅγιον βλά-

στημα τερπνόν· τῶν δογμάτων, τῶν 
ὀρθῶν τῆς εὐσεβείας στηριγμόν· 
τῆς Κρήτης, Ἱεράρχην ἱερώτατον· 

τὸν κόσμον, φρυκτωρίαις καταυ-
γάζοντα· Ἀνατολῆς ἐξορμώμενον, 

φωτίζοντα τὰ Ἐσπέρια· ἱκέτευε, 
τοῦ σωθῆναι τὰς ψυχὰς ἡμῶν. 

Ἕτερα.  

Ἦχος ά. Τῶν οὐρανίων ταγμάτων. 

Στίχ. Ὅτι παρὰ τῷ Κυρίῳ τὸ 

ἔλεος καὶ πολλὴ παρ' αὐτῷ λύτρω-
σις· καὶ αὐτὸς λυτρώσεται τὸν 
Ἰσραὴλ ἐκ πασῶν τῶν ἀνομιῶν 
αὐτοῦ.  

  Ὀρθοδοξίας ἐμπρέπων θείοις 
ὑψώμασιν, Ἀρχιερέων κλέος, τῇ λυ-
χνίᾳ ἐτέθης, ἄξιος ἐργάτης μισθὸν 
ἀληθῶς, τῶν σῶν πόνων δρεπόμε-
νος· καὶ διὰ τοῦτο χαρίσματα ἐκ 
Θεοῦ, ἐκομίσω Παμμακάριστε. 

Στίχ. Αἰνεῖτε τὸν Κύριον πάντα 

τὰ ἔθνη, ἐπαινέσατε αὐτὸν πάντες 
οἱ λαοί.  

Ὁ μυστηπόλος τῆς κάτω φρι-
κτῆς τραπέζης ἐκεῖ, ἐν οὐρανοῖς 

Κυρίῳ, τὴν θυσίαν προσφέρει, τὴν 
ἄϋλον καὶ θείαν ἀΰλως ἀεί, ἐπο-
πτεύων ἡμᾶς ταῖς αὐτοῦ, πρὸς τὴν 
Ἁγίαν Τριάδα πρεσβευτικαῖς, ἱκε-
σίαις ὁ μακάριος. 

Στίχ. Ὅτι ἐκραταιώθη τὸ ἔλεος 

αὐτοῦ ἐφ' ἡμᾶς, καὶ ἡ ἀλήθεια τοῦ 
Κυρίου μένει εἰς τὸν αἰῶνα.  

Τῷ Βασιλεῖ τῶν αἰώνων, Ἀν-
δρέα Κρήτης σοφέ, νῦν παρεστὼς 
δυσώπει, ὑπὲρ τῶν ἱκετῶν σου, ῥυ-

σθῆναι πάσης βλάβης καὶ πειρα-
σμῶν, καὶ κινδύνων καὶ θλίψεων, 
καὶ νοσημάτων παντοίων καὶ πρὸς 
ζωήν, τὴν ἀνέσπερον ὁδήγησον. 

Δόξα... Ἦχος πλ. δ΄  

Δεῦτε φιλέορτοι πάντες, πνευ-
ματικὴν χορείαν συστησάμενοι, 

Ἀνδρέαν τὸν πάνσοφον ἑορτάσω-
μεν, τὸν πλήρη γνώσεως καὶ σο-

φίας, τὸν πιστὸν Ἱεράρχην τοῦ 
Χριστοῦ, τὸν πύργον τῆς εὐσεβείας 
καὶ τῆς ἐν Κρήτη Ἐκκλησίας τὸν 
φαεινότατον ἀστέρα. Οὗτος γὰρ 
ἀποστολικαῖς ἠγλαϊσμένος χάρισι 
καὶ τὴν ἐξ ὕψους δύναμιν ἐνδεδυ-
μένος τοῦ Ἁγίου Πνεύματος, κατὰ 
τῶν ἀκαθάρτων πνευμάτων τὸ 

κράτος ἐκτήσατο καὶ ταῦτα πόῤῥω 
τῆς Κρήτης ἐδίωξε, χάριν ἐξαίρε-
τον εἰληφὼς παρὰ Χριστοῦ τοῦ 
Θεοῦ, τοῦ παρέχοντος ἡμῖν τὸ μέγα 
ἔλεος. 

Καὶ νῦν. Θεοτοκίον. 

Δέσποινα πρόσδεξαι τὰς δεή-
σεις τῶν δούλων Σου, καὶ λύτρω-
σαι ἡμᾶς, ἀπὸ πάσης ἀνάγκης καὶ 

θλίψεως..  

Εἴσοδος. 

ΔΙΑΚΟΝΟΣ: Σοφία Ὀρθοί ! 

Καί  ὁ χορός ψάλλει σε Β΄ἦχο τὸ· 

Φῶς ἱλαρὸν ἁγίας δόξης, 
ἀθανάτου Πατρός, οὐρανίου, 
ἁγίου, μάκαρος, Ἰησοῦ Χριστέ, 
ἐλθόντες ἐπὶ τὴν ἡλίου δύσιν, 
ἰδόντες φῶς ἑσπερινόν, ὑμνοῦμεν 
Πατέρα, Υἱόν, καὶ ἅγιον Πνεῦμα 
Θεόν. Ἄξιόν σε ἐν πᾶσι καιροῖς, 
ὑμνεῖσθαι φωναῖς αἰσίαις, Υἱὲ 
Θεοῦ, ζωὴν ὁ διδούς, Διὸ ὁ κόσμος 

σὲ δοξάζει.  

Ἑσπέρας προκείμενον. 

 
 
 

Τῇ Κυριακῇ ἑσπέρας. Ἦχος πλ. δ' 

Ἰδοὺ δὴ εὐλογεῖτε τὸν Κύριον, 
πάντες οἱ δοῦλοι Κυρίου. (Δὶς) 

ΤΑ ΠΡΟΚΕΙΜΕΝΑ ΤΗΣ ΗΜΕΡΑΣ 

ΚΑΤΑ ΤΟΝ ΚΑΘΟΡΙΣΜΕΝΟΝ ΗΧΟΝ 



04-07-2024 ΕΣΠΕΡΙΝΟΣ ΑΓΙΟΥ ΑΝΔΡΕΟΥ ΑΡΧΙΕΠΙΣΚΟΠΟΥ ΚΡΗΤΗΣ. 

6 
 

Στίχ. Οἱ ἑστῶτες ἐν οἴκῳ 

Κυρίου, ἐν αὐλαῖς οἴκου Θεοῦ 
ἡμῶν.  

Ἰδοὺ δὴ εὐλογεῖτε τὸν Κύριον, 
πάντες οἱ δοῦλοι Κυρίου. 

Τῇ Δευτέρᾳ ἑσπέρας 

Ἦχος δ' 

Κύριος εἰσακούσεταί μου ἐν τῷ 
κεκραγέναι με πρὸς αὐτόν. (Δὶς) 

Στίχ. Ἐν τῷ ἐπικαλεῖσθαί με 

εἰσήκουσάς μου, ὁ Θεός της δικαι-
οσύνης μου.  

Κύριος εἰσακούσεταί μου ἐν τῷ 
κεκραγέναι με πρὸς αὐτόν. 

Τῇ Τρίτῃ ἑσπέρας 

Ἦχος α' 

Τὸ ἔλεός σου, Κύριε, κατα-
διώξει με πάσας τὰς ἡμέρας της 
ζωῆς μου. (Δὶς) 

Στίχ. Κύριος ποιμαίνει με καὶ 

οὐδέν με ὑστερήσει.  

Τὸ ἔλεός σου, Κύριε, κατα-
διώξει με πάσας τὰς ἡμέρας της 
ζωῆς μου. 

Τῇ Τετάρτη ἑσπέρας 

Ἦχος πλ. α' 

Ὁ Θεός, ἐν τῷ ὀνόματι σου 
σῶσόν με, καὶ ἐν τῇ δυνάμει σου 
κρινεῖς με. (Δὶς) 

Στίχ. Ὁ Θεὸς εἰσάκουσον τῆς 

προσευχῆς μου.  

Ὁ Θεός, ἐν τῷ ὀνόματι σου 
σῶσόν με, καὶ ἐν τῇ δυνάμει σου 
κρινεῖς με. 

Τῇ Πέμπτῃ ἑσπέρας 

Ἦχος πλ. β' 

Ἡ βοήθειά μου παρὰ Κυρίου, 
τοῦ ποιήσαντος τὸν οὐρανὸν καὶ 
τὴν γῆν. (Δὶς) 

Στίχ. Ἦρα τους ὀφθαλμούς μου 

εἰς τὰ ὄρη, ὅθεν ἥξει ἡ βοήθειά 
μου.  

Ἡ βοήθειά μου παρὰ Κυρίου, 
τοῦ ποιήσαντος τὸν οὐρανὸν καὶ 
τὴν γῆν. 

Τῇ Παρασκευῇ ἑσπέρας 

Ἦχος βαρὺς 

Ὁ Θεὸς ἀντιλήπτωρ μου εἶ, τὸ 
ἔλεός σου προφθάσει με. (Δὶς) 

Στίχ. Ἐξελοῦ με ἐκ τῶν ἐχθρῶν 

μου, ὁ Θεός.   

Ὁ Θεὸς ἀντιλήπτωρ μου εἶ, τὸ 
ἔλεός σου προφθάσει με. 

Εἶτα τὰ Ἀναγνώσματα. 

Παροιμιῶν τὸ Ἀνάγνωσμα. 

Μνήμη δικαίου μετ' ἐγκωμίων 
καὶ εὐλογία Κυρίου ἐπὶ κεφαλὴν 
αὐτοῦ. Μακάριος ἄνθρωπος, ὃς 
εὗρε σοφίαν καὶ θνητὸς ὃς οἶδε 
φρόνησιν. Κρεῖσσον γὰρ αὐτὴν 

ἐμπορεύεσθαι ἢ χρυσίου καὶ 
ἀργυρίου θησαυρούς. Τιμιωτέρα 
δὲ ἐστι λίθων πολυτελῶν, πᾶν δὲ 
τίμιον οὐκ ἄξιον αὐτῆς ἐστιν. Ἐκ 
γὰρ τοῦ στόματος αὐτῆς ἐκπο-
ρεύεται δικαιοσύνη, νόμον δὲ καὶ 
ἔλεον ἐπὶ γλώσσης φορεῖ. Τοιγα-
ροῦν ἀκούσατέ μου, ὦ τέκνα· σε-

μνὰ γὰρ ἐρῶ καὶ μακάριος ἄνθρω-
πος, ὃς τὰς ἐμὰς ὁδοὺς φυλάξει. Αἱ 
γὰρ ἔξοδοί μου ἔξοδοι ζωῆς καὶ 
ἑτοιμάζεται θέλησις παρὰ Κυρίου. 
Διὰ τοῦτο παρακαλῶ ὑμᾶς καὶ 
προΐεμαι ἐμὴν φωνὴν υἱοῖς 
ἀνθρώπων. Ὅτι ἐγὼ ἡ Σοφία κα-
τεσκεύασα βουλήν καὶ γνῶσιν καὶ 

ἔννοιαν ἐγὼ ἐπεκαλεσάμην. Ἐμὴ 
βουλὴ καὶ ἀσφάλεια, ἐμὴ φρόνησις, 
ἐμὴ δὲ ἰσχύς. Ἐγὼ τοὺς ἐμὲ φι-

λοῦντας ἀγαπῶ, οἱ δὲ ἐμὲ ζη-
τοῦντες εὑρήσουσι χάριν. Νοήσατε 

τοίνυν ἄκακοι πανουργίαν, οἱ δὲ 
ἀπαίδευτοι ἔνθεσθε καρδίαν. 
Εἰσακούσατέ μου καὶ πάλιν· σεμνὰ 
γὰρ ἐρῶ καὶ ἀνοίγω ἀπὸ χειλέων 
ὀρθά. Ὅτι ἀλήθειαν μελετήσει ὁ 
λάρυγξ μου, ἐβδελυγμένα δὲ ἐνα-
ντίον ἐμοῦ χείλη ψευδῶ. Μετὰ δι-
καιοσύνης πάντα τὰ ῥήματα τοῦ 

στόματός μου, οὐδὲν ἐν αὐτοῖς 
σκολιόν, οὐδὲ στραγγαλιῶδες. 
Πάντα εὐθέα ἐστὶ τοῖς νοοῦσι καὶ 
ὀρθὰ τοῖς εὑρίσκουσι γνῶσιν. Δι-
δάσκω γὰρ ὑμῖν ἀληθῆ, ἵνα γένηται 
ἐν Κυρίῳ ἡ ἐλπὶς ὑμῶν καὶ πλη-
σθήσεσθε Πνεύματος. 

Σοφίας Σολομῶντος τὸ Ἀνάγνω-
σμα. 

Στόμα δικαίου ἀποστάζει 
σοφίαν, γλῶσσα δὲ ἀδίκου ἐξο-
λεῖται. Χείλη ἀνδρῶν σοφῶν 

ἐπίστανται χάριτας, στόμα δὲ 
ἀσεβῶν καταστραφήσεται. Ζυγὸς 
δόλιος, βδέλυγμα ἐνώπιον Κυρίου, 
στάθμιον δὲ δίκαιον, δεκτὸν αὐτῷ 
ἐστίν. Οὗ ἐὰν εἰσέλθῃ ὕβρις, ἐκεῖ 
καὶ ἀτιμία· στόμα δὲ σοφῶν με-
λετᾷ σοφίαν. Τελειότης εὐθέων 
ὁδηγήσει αὐτούς. Οὐκ ὠφελήσου-

σιν ὑπάρχοντα ἐν ἡμέρᾳ θυμοῦ, δι-
καιοσύνη δὲ ῥύεται αὐτοὺς ἐκ θα-
νάτου. Ἀποθανὼν δίκαιος, ἔλιπε 
μετάμελον, πρόχειρος δὲ γίνεται 
καὶ ἐπίχαρτος ἀσεβῶν ἀπώλεια. 
Δικαιοσύνη ἀμώμου ὀρθοτομεῖ 
ὁδοὺς, ἀσεβείᾳ ἑαυτῶν ἀλίσκονται 
παράνομοι. Τελευτήσαντος ἀνδρὸς 

δικαίου, οὐκ ὄλλυται ἐλπὶς, τὸ δὲ 
καύχημα τῶν ἀσεβῶν ὄλλυται. Δί-
καιος ἐκ θήρας ἐκδύνει, ἀντ’ αὐτοῦ 

δὲ παραδίδοται ὁ ἀσεβής. Ἐν στό-
ματι παρανόμων παγὶς πολίταις, 

αἴσθησις δὲ δικαίων εὔοδος. Ἐν 
ἀγαθοῖς δικαίων κατώρθωται πό-
λις, καὶ ἐν ἀπωλείᾳ ἀσεβῶν ἀγαλ-
λίαμα. Ἐν εὐλογίᾳ εὐθέων κατα-
σκαφήσεται. Μυκτηρίζει πολίτας 
ἐνδεὴς φρενῶν, ἀνὴρ δὲ φρόνιμος 
ἡσυχίαν ἄγει. 

Σοφίας Σολομῶντος τὸ Ἀνάγνω-
σμα (δ´ 7-15). 

Δίκαιος, ἐὰν φθάσῃ τελευτῆσαι, 
ἐν ἀναπαύσει ἔσται. Γῆρας γὰρ τί-
μιον, οὐ τὸ πολυχρόνιον, οὐδὲ 

ἀριθμῷ ἐτῶν μεμέτρηται. Πολιὰ δέ 
ἐστι φρόνησις ἀνθρώποις καὶ ἡλι-
κία γήρως, βίος ἀκηλίδωτος. Εὐά-
ρεστος Θεῷ γενόμενος ἠγαπήθη 
καὶ ζῶν μεταξὺ ἁμαρτωλῶν μετε-
τέθη. Ἡρπάγη, μὴ κακία ἀλλάξῃ 
σύνεσιν αὐτοῦ ἢ δόλος ἀπατήσῃ 
ψυχὴν αὐτοῦ. Βασκανία γὰρ φαυ-

λότητος ἀμαυροῖ τὰ καλά καὶ ῥεμ-
βασμὸς ἐπιθυμίας μεταλλεύει νοῦν 
ἄκακον. Τελειωθεὶς ἐν ὀλίγῳ, 
ἐπλήρωσε χρόνους μακρούς· 
ἀρεστὴ γὰρ ἦν Κυρίῳ ἡ ψυχὴ 
αὐτοῦ· διὰ τοῦτο ἔσπευσεν ἐκ μέ-
σου πονηρίας. Οἱ δὲ λαοὶ ἰδόντες 
καὶ μὴ νοήσαντες, μηδὲ θέντες ἐπὶ 

διανοίᾳ τὸ τοιοῦτον, ὅτι χάρις καὶ 
ἔλεος ἐν τοῖς Ὁσίοις Αὐτοῦ καὶ 
ἐπισκοπὴ ἐν τοῖς ἐκλεκτοῖς Αὐτοῦ. 

Εἴπωμεν πάντες ἐξ ὅλης τῆς ψυ-
χῆς καὶ ἐξ ὅλης τῆς διανοίας ἡμῶν 
εἴπωμεν. 

Κύριε, ἐλέησον (ἅπαξ). 

Κύριε παντοκράτορ ὁ Θεός τῶν 
πατέρων ἡμῶν, δεόμεθά Σου, 
ἐπάκουσον καὶ ἐλέησον. 

Κύριε, ἐλέησον (ἅπαξ). 

Ἐλέησον ἡμᾶς ὁ Θεὸς κατὰ τὸ 
μέγα ἒλεός Σου, δεόμεθά Σου, 
ἐπάκουσον καὶ ἐλέησον. 

Κύριε, ἐλέησον (ἐκ τρίτου). 

Ἔτι δεόμεθα ὑπὲρ τοῦ Ἀρχιεπι-
σκόπου ἡμῶν (δεῖνος).  

 Κύριε, ἐλέησον (ἐκ τρίτου). 

Ἔτι δεόμεθα ὑπὲρ τῶν ἀδελφῶν 
ἡμῶν, τῶν ἱερέων, ἱερομονάχων, ἱε-
ροδιακόνων καὶ μοναχῶν, καὶ 
πάσης τῆς ἐν Χριστῷ ἡμῶν ἀδελ-
φότητος.  

Κύριε, ἐλέησον (ἐκ τρίτου). 

Ἔτι δεόμεθα ὑπὲρ ἐλέους, ζωῆς, 
εἰρήνης, ὑγείας, σωτηρίας, ἐπι-
σκέψεως, συγχωρήσεως καὶ 
ἀφέσεως τῶν ἁμαρτιῶν τῶν 
δούλων τοῦ Θεοῦ, πάντων τῶν 
εὐσεβῶν καὶ ὀρθοδόξων χρι-
στιανῶν, τῶν κατοικούντων καὶ 

παρεπιδημούντων ἐν τῇ (κώμῃ, 
πόλει) ταύτῃ, τῶν ἐνοριτῶν, ἐπι-
τρόπων, συνδρομητῶν καὶ ἀφιερω-
τῶν τοῦ ἁγίου ναοῦ τούτου. 

Κύριε, ἐλέησον (ἐκ τρίτου). 

Ἔτι δεόμεθα ὑπὲρ τῶν μα-
καρίων καὶ ἀοιδίμων κτιτόρων τῆς 
ἁγίας Ἐκκλησίας ταύτης, καὶ ὑπὲρ 

πάντων τῶν προαναπαυσαμένων 
πατέρων καὶ ἀδελφῶν ἡμῶν, τῶν 
ἐνθάδε εὐσεβῶς, κειμένων, καὶ 
ἁπανταχοῦ ὀρθοδόξων. 

Κύριε, ἐλέησον (ἐκ τρίτου). 

Ἔτι δεόμεθα ὑπὲρ τῶν καρπο-
φορούντων καὶ καλλιεργούντων ἐν 
τῷ ἁγίῳ καὶ πανσέπτῳ ναῷ τούτῳ, 

κοπιώντων, ψαλλόντων καὶ ὑπὲρ 
τοῦ περιεστῶτος λαοῦ, τοῦ ἀπεκ-
δεχομένου τὸ παρὰ Σοῦ μέγα καὶ 

πλούσιον ἔλεος.  

Κύριε, ἐλέησον (ἅπαξ).  

Ὅτι ἐλεήμων καὶ φιλάνθρωπος 
Θεὸς ὑπάρχεις, καὶ σοὶ τὴν δόξαν 

ἀναπέμπομεν, τῷ Πατρὶ καὶ τῷ 
Υἱῷ καὶ τῷ Ἁγίῳ Πνεύματι, νῦν καὶ 
ἀεὶ καὶ εἰς τοὺς αἰῶνας τῶν 
αἰώνων.  

Ὁ Προεστὼς ἢ ὁ Ἀναγνώστης:  

Ἀμήν.  

Καταξίωσον, Κύριε, ἐν τῇ 
ἑσπέρᾳ ταύτῃ, ἀναμαρτήτους φυ-
λαχθῆναι ἡμᾶς.  

Εὐλογητὸς εἶ, Κύριε, ὁ Θεὸς τῶν 
Πατέρων ἡμῶν, καὶ αἰνετὸν καὶ δε-
δοξασμένον τὸ ὄνομά σου εἰς τοὺς 
αἰῶνας. Ἀμήν.  

Γένοιτο, Κύριε, τὸ ἔλεός σου ἐφ’ 
ἡμᾶς, καθάπερ ἠλπίσαμεν ἐπὶ σέ. 

Εὐλογητὸς εἶ, Κύριε, δίδαξόν με 
τὰ δικαιώματά σου.  

Εὐλογητὸς εἶ, Δέσποτα, συνέτι-
σόν με τὰ δικαιώματά σου.  

Εὐλογητὸς εἶ, Ἅγιε, φώτισόν με 
τοῖς δικαιώμασί σου.  

Κύριε, τὸ ἔλεός σου εἰς τὸν 
αἰῶνα, τὰ ἔργα τῶν χειρῶν σου μὴ 
παρίδῃς.  

Σοὶ πρέπει αἶνος, σοὶ πρέπει 
ὕμνος, σοὶ δόξα πρέπει, τῷ Πατρὶ 
καὶ τῷ Υἱῷ καὶ τῷ Ἁγίῳ Πνεύματι, 
νῦν καὶ ἀεὶ καὶ εἰς τοὺς αἰῶνας 

τῶν αἰώνων. Ἀμήν. 

Ὁ Διάκονος: Πληρώσωμεν τὴν 

ἑσπερινὴν δέησιν ἡμῶν τῷ Κυρίῳ. 

Κύριε, ἐλέησον.  

Ἀντιλαβοῦ, σῶσον, ἐλέησον καὶ 
διαφύλαξον ἡμᾶς, ὁ Θεός, τῇ Σῇ 
χάριτι. 

Κύριε, ἐλέησον.  

Τὴν ἑσπέραν πᾶσαν, τελείαν, 
ἁγίαν, εἰρηνικὴν καὶ ἀναμάρτητον, 
παρά τοῦ Κυρίου, αἰτησώμεθα. 

Παράσχου Κύριε. 

Ἄγγελον εἰρήνης, πιστὸν 
ὁδηγόν, φύλακα τῶν ψυχῶν καὶ 
τῶν σωμάτων ἡμῶν, παρά τοῦ 
Κυρίου αἰτησώμεθα. 

Παράσχου Κύριε.   

Συγγνώμην καὶ ἄφεσιν τῶν 
ἁμαρτιῶν καὶ τῶν πλημμελημάτων 
ἡμῶν, παρά τοῦ Κυρίου αἰτη-
σώμεθα. 

Παράσχου Κύριε. 

Τὰ καλὰ καὶ συμφέροντα ταῖς 
ψυχαῖς ἡμῶν καὶ εἰρήνην τῷ 

κόσμῳ, παρά τοῦ Κυρίου αἰτη-
σώμεθα. 

Παράσχου Κύριε. 

Τὸν ὑπόλοιπον χρόνον τῆς ζωῆς 
ἡμῶν ἐν εἰρήνῃ καὶ μετανοίᾳ 
ἐκτελέσαι, παρά τοῦ Κυρίου αἰτη-

σώμεθα.  

Παράσχου Κύριε. 

Χριστιανὰ τὰ τέλη τῆς ζωῆς 
ἡμῶν, ἀνώδυνα, ἀνεπαίσχυντα, 
εἰρηνικά, καὶ καλὴν ἀπολογίαν τὴν 
ἐπί τοῦ φοβεροῦ βήματος τοῦ Χρι-

στοῦ αἰτησώμεθα. 

Παράσχου Κύριε. 

Τῆς Παναγίας, ἀχράντου, ὑπε-
ρευλογημένης, ἐνδόξου Δεσποίνης 
ἡμῶν Θεοτόκου καὶ ἀειπαρθένου 
Μαρίας, μετὰ πάντων τῶν Ἁγίων 

μνημονεύσαντες, ἑαυτοὺς καὶ 
ἀλλήλους καὶ πᾶσαν τὴν ζωὴν 
ἡμῶν Χριστῷ τῷ Θεῷ παρα-
θώμεθα. 

Σοὶ, Κύριε. Ὅτι ἀγαθὸς καὶ 
φιλάνθρωπος Θεὸς ὑπάρχεις, καὶ 

σοί τὴν δόξαν ἀναπέμπομεν, τῷ 
Πατρὶ καὶ τῷ Υἱῷ καὶ τῷ Ἁγίῳ 

Πνεύματι, νῦν καὶ ἀεὶ καὶ εἰς τοὺς 
αἰῶνας τῶν αἰώνων.  

Ὁ Χορός: Ἀμήν. 

Εἰρήνη πᾶσι.  

Καὶ τῷ πνεύματί σου. 

Τὰς κεφαλὰς ἡμῶν τῷ Κυρίῳ 
κλίνωμεν.  

Σοὶ, Κύριε. 

Κύριε, ὁ Θεὸς ἡμῶν, ὁ κλίνας 
οὐρανοὺς καὶ καταβὰς ἐπὶ σω-

τηρίᾳ τοῦ γένους τῶν ἀνθρώπων, 
ἔπιδε ἐπὶ τοὺς δούλους σου καὶ 
ἐπὶ τὴν κληρονομίαν σου. Σοὶ γὰρ 
τῷ φοβερῷ καὶ φιλανθρώπῳ κριτῇ, 
οἱ σοὶ δοῦλοι ὑπέκλιναν τὰς κε-
φαλάς, τοὺς δὲ αὐτῶν ὑπέταξαν 
αὐχένας; οὐ τὴν ἐξ ἀνθρώπων 
ἀναμένοντες βοήθειαν, ἀλλὰ τὸ σὸν 

περιμένοντες ἔλεος, καὶ τὴν σὴν 
ἀπεκδεχόμενοι σωτηρίαν, οὓς 
διαφύλαξον ἐν παντὶ καιρῷ, καὶ 
κατὰ τὴν παροῦσαν ἑσπέραν καὶ 
τὴν προσιοῦσαν νύκτα, ἀπὸ παντὸς 
ἐχθροῦ, ἀπὸ πάσης ἀντικειμένης 
ἐνεργίας διαβολικῆς, καὶ διαλογι-
σμῶν ματαίων καὶ ἐνθυμήσεων πο-

νηρῶν. 

Εἴη τὸ κράτος τῆς βασιλείας σου 
εὐλογημένον καὶ δεδοξασμένον, 
τοῦ Πατρὸς καὶ τοῦ Υἱοῦ καὶ τοῦ 
Ἁγίου Πνεύματος, νῦν καὶ ἀεὶ καὶ 

εἰς τοὺς αἰῶνας τῶν αἰώνων.  

Εἰς τὸν Στίχον, Προσόμοια. 

Ἦχος ά. Τῶν οὐρανίων ταγμάτων. 

Τὰς ἡδονὰς τοῦ γεώδους 
μισὴσας σώματος, καθαρωτὰτῃ 
γνώμῃ καὶ καρδίᾳ Ἀνδρέα, Κυρίῳ 

ᾠκειώθης, Πάτερ σοφέ, καὶ θεό-
πνευστον ὄργανον τοῦ Παρακλή-

του ἐδείχθης, μέλος ἡμῖν κελαδή-
σας τὸ σωτήριον. 

Στίχ. Οἱ Ἱερεῖς Σου Κύριε ἐνδύ-

σονται δικαιοσύνην... 

Τὴν τοῦ Κυρίου Μητέρα εὑρὼν 
ὑπόθεσιν, μεγίστων ἐγκωμίων, με-
λιῤῥύτοις σου λόγοις, ἀνύμνησας 
Ἀνδρέα τῶν ἱερῶν Ἀποστόλων 
Μαρτύρων τε, τοὺς μακαρίους 
συλλόγους μεθ’ ὧν ἡμῶν, τῶν τι-
μώντων σε μνημόνευε. 

Στίχ. Καυχήσονται Ὅσιοι ἐν 

δόξῃ... 

Ὀρθοδοξίας σὲ στήλην, Πάτερ, 
γιγνώσκομεν, εἰκόνα σωφροσύνης 
καὶ πραότητος τύπον καὶ θεῖον 
ὑμνογράφον τὰς τοῦ Χρι-
στοῦ,Ἐκκλησίας φαιδρύνοντα, ἱε-
ρομύστα Ἀνδρέα· ὅθεν τὴν σήν, 
ἑορτάζομεν πανήγυριν. 

Δόξα. Ἦχος πλ. β́. 

Ἱεραρχῶν τὴν καλλονήν, Κρητῶν 
τὸ μέγα κλέος, τὴν βρύσιν τῶν 
ᾀσμάτων, ὑμνῳδιῶν τὴν πηγὴν τὴν 
μελίῤῥυτον, συνελθόντες ὦ φιλέορ-

τοι, ἀσματικοῖς ἐγκωμίοις κατα-
στέψωμεν λέγοντες· χαίροις τῶν 
θεσπεσίων ᾠδῶν κιθάρα λιγυρά, 
Ἀνδρέα Πατὴρ ἡμῶν· χαίροις τὸ 
τερπνότατον ἄκουσμα τῆς θείας 
Ἐκκλησίας καὶ ἐντρύφημα ἥδι-
στον· χαίροις ἡ ἐναρμόνιος λύρα 
καὶ εὔρυθμος θεοτερπνῶν ᾀσμά-

των. Ἀλλ᾿ ὦ Πάτερ τρισόλβιε, μὴ 
ἐλλίπῃς πρεσβεύειν ὑπὲρ ἡμῶν 
πρὸς Κύριον, τῶν ἐκ πόθου τιμώ-
ντων τὸ ἱερὸν σου μνημόσυνον. 

Καὶ νῦν... Θεοτοκίον  Ἦχος πλ. β' 

Θεοτόκε σὺ εἶ ἡ ἄμπελος ἡ ἀλη-
θινή, ἡ βλαστήσασα τὸν καρπὸν τῆς 
ζωῆς· σὲ ἱκετεύομεν, πρέσβευε 
Δέσποινα μετὰ μετὰ τοῦ Ἱεράρχου 
καὶ πάντων τῶν Ἁγίων, ἐλεηθῆναι 
τὰς ψυχὰς ἡμῶν. 

ΙΕΡΕΥΣ: Νῦν ἀπολύεις τὸν 

δοῦλόν σου, Δέσποτα, κατὰ τὸ 
ῥῆμά σου, ἐν εἰρήνῃ, ὅτι εἶδον οἱ 
ὀφθαλμοί μου τὸ σωτήριόν σου, ὃ 
ἡτοίμασας κατὰ πρόσωπον 
πάντων τῶν λαῶν, φῶς εἰς 
ἀποκάλυψιν ἐθνῶν, καὶ δόξαν 
λαοῦ σου Ἰσραήλ. 

Ὁ Ἀναγνώστης: Ἅγιος ὁ Θεός, 

Ἅγιος Ἰσχυρός, Ἅγιος Ἀθάνατος, 
ἐλέησον ἡμᾶς. (ἐκ γ΄).  

Δόξα Πατρὶ... Καὶ νῦν...  

Παναγία Τριάς, ἐλέησον ἡμᾶς.  

Κύριε, ἱλάσθητι ταῖς ἁμαρτίαις 
ἡμῶν,  

Δέσποτα, συγχώρησον τὰς 
ἀνομίας ἡμῖν.  

Ἅγιε, ἐπίσκεψαι καὶ ἴασαι τὰς 
ἀσθενείας ἡμῶν, ἕνεκεν τοῦ 

ὀνόματός σου.  

Κύριε, ἐλέησον, Κύριε, ἐλέησον, 
Κύριε, ἐλέησον.  

Δόξα Πατρὶ... Καὶ νῦν...  

Πάτερ ἡμῶν ὁ ἐν τοῖς οὐρανοῖς, 
ἁγιασθήτω τὸ ὄνομά σου, ἐλθέτω ἡ 
βασιλεία σου, γενηθήτω τὸ θέλημά 
σου, ὡς ἐν οὐρανῷ, καὶ ἐπὶ τῆς γῆς. 
Τὸν ἄρτον ἡμῶν τὸν ἐπιούσιον δὸς 
ἡμῖν σήμερον, καὶ ἄφες ἡμῖν τὰ 
ὀφειλήματα ἡμῶν, ὡς καὶ ἡμεῖς 

ἀφίεμεν τοῖς ὀφειλέταις ἡμῶν, καὶ 
μὴ εἰσενέγκῃς ἡμᾶς εἰς πειρασμόν, 
ἀλλὰ ῥῦσαι ἡμᾶς ἀπὸ τοῦ πονη-

ροῦ. ὁ ἱερεὺς: Ὅτι σοῦ ἐστὶν ἡ βα-
σιλεία καὶ ἡ δύναμις καὶ ἡ δόξα 

τοῦ Πατρὸς καὶ τοῦ Υἱοῦ καὶ τοῦ 
Ἁγίου Πνεύματος, νῦν καὶ ἀεὶ καὶ 
εἰς τοὺς αἰῶνας τῶν αἰώνων.  

ΧΟΡΟΣ: Ἀμήν.  

ὁ ἱερεὺς: Ὅτι σοῦ ἐστὶν ἡ βασιλεία 

καὶ ἡ δύναμις καὶ ἡ δόξα τοῦ Πα-
τρὸς καὶ τοῦ Υἱοῦ καὶ τοῦ Ἁγίου 
Πνεύματος, νῦν καὶ ἀεὶ καὶ εἰς 
τοὺς αἰῶνας τῶν αἰώνων.  

ΧΟΡΟΣ: Ἀμήν.  

Ἀπολυτίκιον. Ἦχος πλ. δ́. 

Ὀρθοδοξίας ὁ φωστήρ, Ἐκκλη-
σίας τὸ στήριγμα καὶ διδάσκαλε, 
Ἱεραρχῶν ἡ καλλονή, τῶν θεολό-
γων ὑπέρμαχος ἀπροσμάχητος, 
Ἀνδρέα σοφέ, Κρήτης τὸ καύχημα, 
κῆρυξ τῆς χάριτος· ἱκέτευε διὰ πα-
ντός, σωθῆναι τὰς ψυχὰς ἡμῶν. 

Δόξα... Καὶ νῦν... Θεοτοκίον 

Ὁ δι' ἡμᾶς γεννηθεὶς ἐκ Παρ-
θένου, καὶ σταύρωσιν ὑπομείνας 

ἀγαθέ, ὁ θανάτῳ τὸν θάνατον σκυ-
λεύσας, καὶ Ἔγερσιν δείξας ὡς 
Θεός, μὴ παρίδῃς οὓς ἔπλασας τῇ 
χειρί σου· δεῖξον τὴν φιλανθρω-
πίαν σου ἐλεῆμον· δέξαι τὴν τε-
κοῦσάν σε Θεοτόκον πρεσβεύου-
σαν ὑπὲρ ἡμῶν, καὶ σῶσον Σωτὴρ 
ἡμῶν, λαὸν ἀπεγνωσμένον. 

Ἀπόλυσις 

ΙΕΡΕΥΣ: Σοφία!  

Ὁ Ἀναγνώστης: Εὐλόγησον.  

ΙΕΡΕΥΣ: Ὁ ὤν εὐλογητὸς Χρι-

στὸς ὁ Θεὸς ἡμῶν πάντοτε νῦν καὶ 
ἀεὶ καὶ εἰς τούς αἰῶνας τῶν αἰώ-
νων.Ἀμήν.  

Ὁ Ἀναγνώστης: Στερεώσαι, Κύριος 

ὁ Θεός, τὴν ἁγίαν καὶ ἀμώμητον 
πίστιν τῶν εὐσεβῶν καὶ ὀρθοδόξων 
Χριστιανῶν, σὺν τῇ ἁγίᾳ αὐτοῦ 
Ἐκκλησίᾳ καὶ τῇ χώρᾳ, νήσῳ, 
κώμη, Μητροπόλει, Ἐνορία ταύτῃ 

εἰς αἰῶνας αἰώνων. Ἀμήν.  

ΙΕΡΕΥΣ: Ὑπεραγία Θεοτόκε 

σῶσον ἡμᾶς.  

Ὁ Ἀναγνώστης: Τὴν τιμιωτέραν 

τῶν Χερουβείμ, καὶ ἐνδοξοτέραν 
ἀσυγκρίτως τῶν Σεραφείμ, τὴν 
ἀδιαφθόρως Θεὸν Λόγον τε-
κοῦσαν, τὴν ὄντως Θεοτόκον, σὲ 
μεγαλύνομεν.  

ΙΕΡΕΥΣ: Δόξα σοι ὁ Θεός, ἡ 

ἐλπὶς ἡμῶν, Κύριε, δόξα Σοι.  

Ὁ Ἀναγνώστης: Δόξα Πατρὶ καὶ 

Υἱῷ καὶ Ἁγίω Πνεύματι, καὶ νῦν 
καὶ ἀεὶ καὶ εἰς τοὺς αἰῶνας τῶν 

αἰώνων. Ἀμήν. Κύριε ἐλέησον, Κύ-
ριε ἐλέησον, Κύριε ἐλέησον. Πάτερ 
Ἅγιε εὐλόγησον.  

ΙΕΡΕΥΣ: Χριστὸς ὁ ἀληθινὸς 

Θεὸς ἡμῶν, ταῖς πρεσβείαις τῆς 
παναχράντου καὶ παναμώμου 
ἁγίας αὐτοῦ Μητρός· δυνάμει τοῦ 
τιμίου καὶ ζωοποιοῦ Σταυροῦ· 
προστασίαις τῶν τιμίων, ἐπουρα-

νίων δυνάμεων ἀσωμάτων· ἱκεσί-
αις τοῦ τιμίου καὶ ἐνδόξου, προφή-
του προδρόμου καὶ βαπτιστοῦ 
Ἰωάννου· τῶν ἁγίων, ἐνδόξων καὶ 
πανευφήμων ἀποστόλων, τῶν 
ἁγίων ἐνδόξων καὶ καλλινίκων 
μαρτύρων· τῶν ὁσίων καὶ θεοφό-
ρων πατέρων ἡμῶν· τοῦ ἁγίου (τοῦ 

ναοῦ)· τῶν ἁγίων καὶ δικαίων θεο-

πατόρων Ἰωακεὶμ καὶ Ἄννης· τοῦ 

ἁγίου(τῆς ἡμέρας), οὖ καὶ τὴν μνή-

μην ἐπιτελοῦμεν,  καὶ πάντων τῶν 
ἁγίων, ἐλεήσαι καὶ σώσαι ἡμᾶς, ὡς 
ἀγαθὸς καὶ φιλάνθρωπος.  

ΙΕΡΕΥΣ: Δι’ εὐχῶν τῶν ἁγίων 

πατέρων ἡμῶν, Κύριε Ἰησοῦ Χρι-
στέ, ὁ Θεὸς ἡμῶν, ἐλέησον καὶ 
σῶσον ἡμᾶς. 

Ὁ Ἀναγνώστης: Ἀμήν. 

Ἡ Μεταφορὰ Κειμένων   

Καλλιτεχνικὴ ἐπιμέλεια 

ἔγινε ἀπὸ τὸν Βασίλειο Κιαμηλίδη 

Ἱεροψάλτη 

 στὸν Ι.Ν. Ἁγίου Γεωργίου  

Κουλούρας Βέροιας. 

 

 

 

 

 

 

 

 

 

 

 


